
Margabandhu Stotram – Sambho Mahadeva 
Deva  

śambhō mahādēva dēva 
śiva śambhō mahādēva dēvēśa śambhō 
śambhō mahādēva dēva || 

phālāvanamratkirīṭaṁ| phālanētrārciṣā dagdha pañcēṣukīṭam | 
śūlāhatārātikūṭaṁ | śuddhamardhēnducūḍaṁ bhajē mārgabandhum || 1  

aṅgē virājadbhujaṅgaṁ | abhragaṅgātaraṅgābhirāmōttamāṅgaṁ 
ōṅkāravāṭīkuraṅgaṁ | siddhasaṁsēvitāṅghriṁ bhajē mārgabandhum || 2 

nityaṁ cidānandarūpaṁ | nihnutāśēṣalōkēśavairipratāpaṁ 
kārtasvarāgēndracāpaṁ | kr̥ttivāsaṁ bhajē divyasanmārgabandhum || 3  

kandarpadarpaghnamīśaṁ | kālakaṇṭhaṁ mahēśaṁ mahāvyōmakēśaṁ 
kundābhadantaṁ surēśaṁ | kōṭisūryaprakāśaṁ bhajē mārgabandhum || 4  

mandārabhūtērudāraṁ |mandarāgēndrasāraṁ mahāgauryadūraṁ 
sindūradūrapracāraṁ | sindhurājātidhīraṁ bhajē mārgabandhum || 5  

appayyayajjvēndra gītaṁ | stōtrarājaṁ paṭhēdyastu bhaktyā prayāṇē 
tasyārthasiddhiṁ vidhattē | mārgamadhyē:’bhayaṁ cāśutōṣō mahēśaḥ || 6  

ithi śrī mārgabandhu stōtram || 

